
Nungcha tinreng te hian dam-khawc                                                                                                                       
hhuah leh inthlah pung ve tura dikna 

an nei \heuh va, hriat fiah tawk loh vang 
leh duhâmna hian ramngaw leh nungachate 
a ti chereuvin leilung inbuktawnna a 
tibuaiin a chatlak fo va, chumiin a hrin 
chu  lei hànna bo chak lutuk te, sik leh sa 
inthlak danglam chak lutuk te, natna kai 
theihna leh natna chi hran hran tihpun te, 
leilung hausakna luang ral chak tak te niin, 
hei hian ni tin nunphung leh ei leh bar kan 
zawnna  lamah harsatna tam tak a thlen \
hin a, khawtlâng nun leh hriselna thlengin 
a nghawng a, mihringte damkhawchhuah 
zelna kawngah harsatna tam tak a thlen ta 
\hin a ni.

	 Nungchate nena inhne rem taka 
khawsak dan tur duan leh hmalak hi kan 
tih makmawh niin, tunlai thiamna hmanga 
nungcha leh an chenna hmun enkawl leh a 
ti na leh tibuai lo zâwnga kan nun phung 
leh tih dan pawh kan her rem ve zel a ngai 
a ni. Mipui zirtir te, inlaichinna \ha leh 
humhalhna kawnga thawh hona \ha neihpui 
te hi chhunzawm zelin India  khua leh tui 
kan nihna anga  danpuiin min phût angin 
ramngaw, lui leh nungcha humhalhna 
kawngah \an i la thar zel ang u.

(Dr. R. LALRUATFELA)
		  Editor

DIVISION HRANG HRANGA
'NATIONAL WILDLIFE WEEK' HMAN DAN

Aizawl: Ni 3rd October, 2025 khan Environment Forest & Climate Change 
(EF&CC) Department buatsaih ‘National Wildlife Week’ vawi 71-na hawnna 

inkhawm chu Pu Lalthansanga, Minister, EF&CC Department chuan Assembly 
Conference Hall, Assembly Annexe-ah khuallian niin a hmanpui a. He hun hi Pu 
Sudhir Kumar, Principal Secretary, EF&CC Dept chuan a kaihruai a ni.

	 Minister Pu Lalthansanga chuan kan ram chhunga ramsa leh nungchate 
humhalhna kawnga Forest Department-te hmalakna chu fakawm a tih thu a sawi 
a. India ram puma ramsate humhalh nan sawkar laipuiin 3rd National Wildlife 
Action Plan 2017-2031 a duan thu tarlangin Mizoramah pawh he plan hi \ha 
taka kalpui a pawimawh thu a sawi a. Mihringte leh ramsate hi kan inmamawh 
tawn avangin kan awmna \heuhah inrem taka cheng za a, ramsate tan a hnawk 
lo zawnga mihringte pawh kan awm thiam a ngaih thu a sawi a. Aizawl Western 
Bypass Road laih mekah pawh Forest Department chuan ramsate thlamuang taka 
an awm theih a ngaih pawimawh thu a sawi a. Wildlife Protection Act 1972-in a 
humhalh ramsate kah hi dan anga na taka hrem theih a nih thu tarlangin Mizote 
pawhin rannung kah leh sa pelh kan sim a pawimawh thu a sawi bawk a. Ramsate 
leh nungchate humhalhna tura sawrkarin dan a siam hi zawm tum \heuh turin 
kalkhawmte a chah bawk a ni.

	 Principal Secretary, EF&CC Department chuan khawvel hi mihringte tan 
chauha siam a ni lo va, ramsa leh nungchate nen inrem taka cheng za tur kan nih 
thu a sawi a. Ramsate humhalh kawngah sawrkar, khawtlang leh mipui \an ho a 
pawimawh thu a sawi bawk a. Pu Ravi Horo, Principal Chief Conservator of Forest 
leh Pu M.Z. Singson, Chief Wildlife Warden ten kalkhawmte lawmna thu an sawi 
bawk a ni.

	 National Wildlife Week hawnna inkhawmah hian 
‘Status of Wildlife in Mizoram and Its Need of Conservation’ 
tih thupui hmangin, Prof. H.T. Lalremsanga, HOD, Dept. of 
Zoology, Mizoram University leh Pu Amit Kumar Bal, Ph.D 
Scholar, Dept. of Zoology, Mizoram University hnen a\angin 
presentation thlir ho a ni.

	 National Wildlife Week hi kum 1955 a\ang khan 
kum tin ram pum huapin October ni 2 a\anga ni 8 chhung 
hman \hin a ni a, kumin hi a vawi 71-na niin, thupui atan : 
“Mihringte leh nungchate inhne rem taka khawsak ho” 
tih chu thlan a ni.

	 He hunah hian khuallian Pu Lalthansanga chuan 
‘Illustrated Poster of Rengdil Lake Biodiversity’ a tlangzarh 
a. National Wildlife Week denchhena buatsaih High School/
Higher Secondary School level-a ‘On the spot Painting 
Competition’ leh ‘Open Category Photography Competition’ 
thupui pahnih ‘Natural Landscape depicting the beauty 
of Mizoram’ leh ‘Wild animals in their habitat’ hmanga 
intihsiaknaa ti\hate hnenah lawmman a hlan bawk a ni.

	 Result of On the spot Painting Competition:

1st	 Esther R. Vanlalruati		  Oikos HSS
	 d/o R. Lalthankima
2nd 	 Veronica Vanlalhriatpuii		  Govt. Mamawii HSS
	 d/o Vanlalhruaia			 
3rd	 Zonunmawii				   Govt. JL HS
	 d/o Zoramsiama

	 Result of Photography Competition – ‘Wild animals 
in their habitat’

1st 	 Liansangpuia				   Khawzawl
2nd 	 Ramthansiama Chawngthu		  Bawngkawn, Aizawl
3rd	 Thangtei Zadeng			   Republic Venghlun

	 Result of Photography Competition – ‘Natural 
Landscape’

1st	 Vanlalrema				    Falkland, Aizawl
2nd 	 Lalthanpuia Ralte			   Darlawn, Vengpui
3rd 	 Tlauliana				    Kulikawn, Aizawl

	 He hunah hian sawrkar official-te, Govt J. Buana 
College-a zirtirtu leh zirlaite leh tlawmngai pawl aiawhte 
an tel.

	 National Wildlife Week hi India ramah kum tin 
October ni 2 a\anga October ni 8 inkar chhungin hman  
\hin a ni a. Kumin hian Lunglei District hmunpuia hman 
a nih bakah hian, Lunglei Forest Division hnuaia Range 
Headquarters leh Hnahthial District Headquarters-ah te 
hman a ni bawk a. Nungcha humhalh inzirtirna thuziak 
te tarin, zirna in hrang hrangah inzirtirna (wildlife 
awareness) programme buatsaih a ni a. Week chhung 
hian EF&CC Department-a thawk (field staff )-te chu 
ngawrh leh zualin an duty reng bawk a ni.

Champhai : Ni 8th October 2025 Chawhnu dar 1:00 
khan Champhai Forest Division leh Champhai 

Higher Secondary School te chuan 71st National Wildlife 
Week kharna hun Multipurpose Hall, Govt Champhai 
College-ah an hmang a. Pi Lalrammawii, Honorary 
Wildlife Warden, Champhai District chuan programme 
kaihruaiin, Pu Lalbiakchama Chawngthu DFO, 
Champhai chuan Keynote Address a pe.

	 Pu Rongura Hrahsel, IPVM National Awardee 
chuan Power Point Presentation hmangin Environment 
humhalh chungchangah zirtirna a pe a, kumin Wildlife 
Week Theme atan ‘Human-Animal Co-existence' tih chu 
thlan a ni a. Mihringte leh nungcha te inmamawh tawn 
kan nih dan leh mihringte dam khawchhuahna atana 
nungcha chi tinrengte pawimawhna hrang hrang uar taka 
inzirtirna hun hman a ni.

	 Champhai District-ah pawh kumin Wildlife Week 
lawmna chi khat atan ‘On spot Painting Competition’ 
chu Govt. GM Higher Secondary School-ah High 
School leh Higher Secondary School zirlaite tan buatsaih 
a ni a. Lawmmnan 1-na dawngtu Lalzarmawii, Class 
XII (Science) Einstein Higher Secondary School chuan 
Certificate leh Rs 8000 dawngin, Lawmman 2-na 
dawngtu H.T Malsawmtluangi, Class X Govt. Ruantlang 
High School chuan Certificate leh Rs 5000/- a dawng 

Lunglei: 6th October, 2025 khan Lungleiah 
Environment, Forests & Climate Change (EF&CC) 

Department hnuaia Lunglei Forest Division huaihawtin 
"Mihringte leh nungchate inhne rem taka khawsak ho" 
(Human-Animal Coexistence) tih thupui hmangin India 
rama Nungcha Humhalh Chawlhkar (National Wildlife 
Week) vawi 71-na pualin hun hman a ni.

	 National Wildlife Week 2025 pual hian zingkarah 
kea kawng zawh (walkathon) buatsaih niin, Lunglei 
District Superintendent of Police Pu J. Lalmuankima 
chuan kawng zawh hi a vai liam a. Police, 92 Bn Border 
Security Force (BSF), 152 Bn BSF, 20 Bn Assam Rifles, 
YMA Bazar Branch, EF&CC leh department danga 
thawkte leh mimal \hahnem ngai kal khawm mi 200 velin 
nungcha humhalh inzirtirna thu tlangaupuiin, Lunglei 
Chanmari a\anga Bazar Venga Forest Complex-a Buannel 
Run thlengin kawng an zawh a ni.

	 Chawhnu lamah Government J. Buana College 
Multipurpose Hall-ah Lunglei Divisional Forest Officer 
Pu Solai Azyu kaihhruaiin National Wildlife Week lawmna 
hun buatsaih a ni a. Lunglei District Superintendent of 
Police & Wildlife Crime Control Sub-Unit Chairman Pu 
J. Lalmuankima chu khuallian a ni.

	 Khuallian Pu J. Lalmuankima chuan Mizote 
thinlungah pasal\ha ngaihsanna a intuh nghet hle tih 
sawiin, mihringte leh nungchate khawsak hona leh hma lam 
hun atana pawi lo zawnga pasal\hat dan inzirtir a \ul thu a 
sawi a. Nungchate enkawl chungchangah hawihhawm leh 
rilru nei taka kalpui a \ul thu te, ngaw leh luia nungchate 
man leh lak dawn pawhin danin a phal chinah chauh ren 
tak leh inkhawl khawm zel thei tura mahni mamawh chin 
chauh lak leh hman te chu inzirtir uar a \ul thu a sawi 
a. Khawvel hmasawnnain langsar tak leh lang lo lamah 
pawh chhehvel thil leh nungchateah nghawng pawi tak a 
nei thin tih sawiin, chumi pumpelh tur leh veng tur chuan 
\an lak a \ul thu a sawi a. Pasal\ha ngaihsanna rilru pu 
a, silai lawm deuhte pawh nungcha ni lo, inthemthiamna 
tur (target) tara kap zawk tur te, infiamnaa hming \hatpui 
tham law law tum tur te'n a chah.

	 UPC (NEI) Zobawk bialtu Pastor Rev. Jerry 
Lalmuanawma'n hunserh a hmang a. Lunglei Government 
College-a Zoology Department-a Associate Professor Pu 
R. Lalrochama'n mihring leh nungchate inrem tak leh 
intibuai lova khawsak ho theih nana thil pawimawh hrang 
hrang a lem nen a zirtir a. Lunglei Sub-Headquarters 
YMA Secretary Pu Zothanzuala Hnamte chuan lawm thu 
sawiin hun a khar.

a, Lawmman 3-na dawngtu Emily Hmingthansiami, 
Class X Academy of Arts & Science chuan Certificate 
leh Rs 3000/- a dawng a ni. Hei bakah hian mi 
3-hnenah consolation Prize pek an ni bawk. He Painting 
Competition-ah Champhai District chhunga school 
hrang hrang 9 a\angin zirlai 53 an tel a ni.

	 71st National Wildlife Week kharna programme-ah 
hian EFCC department a thawkte leh Champhai HSS 
zirtirtute leh naupangte a\angin mi 150 vel an tel a ni.

Kolasib: 8th October 2025 khan Kolasib Forest 
Division, Environment, Forests, and Climate 

Change Department chuan UD&PA Conference 
Hall, Diakkawn, Kolasib-ah Wildlife Week vawi 71-na 
kharna hun an hmang a. He hunah hian "Mihringte 
leh nungchate inhne rem taka khawsak ho" tih thupui 
hmangin mihring leh ramsa te inkara chenhona \ha leh 
inzah tawnna a pawimawhzia sawi ho a ni.

	 He hun hi Pu Aniket P. Gaonkar, Divisional Forest 
Officer, Kolasib-in a kaihruai a, Pu Lalhmachhuana, 
President, Joint VC, Kolasib chuan Khuallian niin a 
hmanpui a, Pu C. Liankunga, Vice President, Sub-Hrqs 
YMA, Kolasib chu Khual Zahawm a ni bawk. Heng bakah 
hian Sawm bik Pu H. Vanlalnghaka, Honorary Wildlife 
Warden leh mi pawimawh dangte an tel a ni.

	 Pu Jonathan Lalhruaitluanga, ACF chuan Wildlife 
Week hman dan report a pe a, Honorary Wildlife 
Warden hnen a\angin nungcha humhalh a pawimawhzia 
ngaihthlak a ni. Mal zai, lawmman semna leh nungcha 
humhalh kawnga a thawh hlawkte chawimawina hun 
hman a ni bawk.

	 Kolasib district-a Wildlife Week 2025 hi forest 
range tin a\angin thawktu \hahnem tak an tel a, District 
chhunga high school leh higher secondary school sawm 
bika zirlaite an tel bawk a ni. Range hrang hrangah painting 
leh milim siam intihsiakna neih niin, heng range-a a ti      

\ha zual lawmman dawngtute hi District Level-ah an inel 
leh a ni. District level-a lawmman dawngtute hnenah hian 
lawmman, thuziak (certificate) leh pawisa fai hlan an ni.

Serchhip: 3rd October, 2025 khan Wildlife Week vawi 71-
na chu Brilliant Hr. Sec School, Serchhipah a hawnna 

hun hman a ni a. Thenzawl Forest Division Division Forest 
Officer Dr. R. Lalnungrenga'n a hmanpui a ni.

	 DFO Dr. R. Lalnungrenga chuan zirlaite hnenah 
India ram khua leh tui kan nihna anga nungchate 
venhim kawnga kan mawhphurhnate Constitution of 
India ina a tarlan te sawifiahin Wildlife week hman a 
nih chhan te, conservation pawimawhzia te zirtirin, 
Sawrkar Department te kut chauh ni lo khua leh tui 
te mawhphurhna a nihzia a sawi lang a. Khawvel hi 
mihringte leh nungchate chen hona tur hmun atana 
Pathian min pek a ni a, inrem taka awm ho kan zir a \ul 
a ni, a ti. Ramsa tawlh rûk hmanga sumdawnna langsar 
zualte thlalak nen a entir a, Forest Department hmalakna 
te DFO chuan a sawi fiah bawk a ni.

	 He inauguration programme denchhen hian Painting 
Competition neih niin, lawmman dawngtute chu:

	 1-na J. Vanlalhlui XII C
	 2-na R. Lalnuntluanga XI C
	 3-na Lalhruaizeli XI A

	 Programme hi Brilliant Hr. Sec School Principal 
Pu C. Lalchunglura’n a kaihruai a. Pu C. Lalhminghlua, 
Honorary Wildlife Warden, Serchhip District chuan zirlai 
naupangte zingah nungchate venghim leh enkawl tura 
intiamna (Pledge taking) a neihpui a. Pi C. Laldinpuii, 
Forest Ranger, Thenzawl Forest Division chuan lawmthu 
sawiin hun hnung a khar a ni.

Kawrthah: Ni 7th October, 2025 khan National Wildlife 
Week - 2025 pualin Kawrthah Forest Division chuan 

Nungchate lam hawi lemziak intihsiakna a buatsaih.

	 He hunah hian Pu Karthikeyan V, IFS, DFO Kawrthah 
chuan naupangte chu an hma lam hunah ramngaw leh 
nungchate humhalh nachâng an hriat a pawimawh avangin 
intihsiakna buatsaih a nih thu a sawi a ni.

	 Heng sikul hrang hrang – Kawrthah PS-1, Kawrthah 
PS-3, Kawrthah PS-4, Halliday English Medium School, 
Presbyterian English School leh Kawrthah M/S-2 a\angte hian 
sikul naupang \hahnem tak an tel.

	 Intihsiakna hi zirlai naupangte'n ramngaw leh 
nungchate mawina an hmuh thiam a, an ngaihhlut zual theih 
nan buatsaih a ni.

Darlawn: Darlawn Forest Division hnuaia khaw hrang 
hrangah he Wildlife Week hi hman a ni a, hmun remchang 

laiah campaign banner te tar niin Ratu-ah chuan he ni pual hian 
Badminton tournament huaihawt a ni a. Zohmunah chuan Essay 
writing competition leh Drawing Competition neih a ni bawk. 

N. Vanlaiphai : Wildlife Week hi Range tinah an theih 
anga ropuiin hman a ni a. Awareness atan banner tam 

tak hmun remchang laiah tar a ni. Tin, awareness campaign 
chu school tinah hman a ni bawk. He Wildlife week chhung 
hian range tinah patrolling neih a ni a, ramngaw leh nungchate 
humhalhna lam mipuite hriat turin uar taka sawi a ni bawk. 

Tlabung : Tlangbung Division-a khaw hrang hrangah he ni 
hi uar taka hman a ni a, banner leh poster te hmun langsar 

laiah tarin, Tlabunga Modern H/S-ah awareness campaign 
neih a ni bawk. Chawngte-ah chuan he ni lawm nan hian one 

day volleyball tournament buatsaih a ni a, hmun \henkhatah 
patrolling neih a ni bawk.

Khawzawl : 71st National Wildlife Week, 2025 chu DFO, 
Khawzawl Wildlife Division leh Khawzawl Forest Range 

Staff te chuan Khawzawl Basketball Court-ah Khawzawl District 
Basketball Association te nen \ang dunin an hmang a. Chief 
Guest Pu PC Rosiama chuan thu tawi sawiin Pi Lawmnapari, 
DFO, Khawzawl Wildlife Division pawhin “Human Animal 
Coexistence” tih thupui hmangin thu a sawi bawk. 

	 Programme neih zawhah hian Khawzawl \halaite tan  
basketball tournament neih a ni. Ramsa humhalh chungchanga 
awareness  poster  te chu vantlang hmun ualau laiah tar a ni. 
Khawzawl-a tualchhung chanchinbu leh social media platform-
ah ramsa humhalh chungchanga awareness article-te tih chhuah 
a ni bawk. Khawzawl-a hmun langsar laiah banner leh poster 
tar niin, Joint Patrolling hi Khawzawl Wildlife Division staff, 
Khawzawl te chuan an nei bawk.

	 National Wildlife Week, 2025-te chu RO, Lengteng 
Wildlife Sanctuary chuan Lamzawl-ah Lamzawl GSA nen thawk 
hovin awareness campaign leh badminton tournament buatsaih 
a ni a. Banner leh poster te chu Lamzawl leh khaw dang hmun 
langsar laiah te tar a ni a. Wildlife Week chhung zawng khan 
patrolling hna thawh a ni.

	 National Wildlife Week, 2025 chu Murlen National 
Park-ah RO hovin Gov’t Middle School, Murlen-ah a hman a 
ni a, chumi hnuah kangmei ven dan chungchangah awareness 
training session neih a ni. Rabungah chuan hmun langsar laiah 
poster an tar bawk.

Dampa: Mipui hmuh theih tur remchang laiah campaign 
banner tar a ni a. Inter Branch YMA zaipawl intihsiakna 

awareness campaign nan ni 7.10.2025 pm-ah Bethlehem Veng 
YMA Hall, West Phailengah buatsaih a ni a. Thupui atan  Dampa 
Tiger Reserve humhalh chungchang a ni, lawmman latute chu: 1st- 
W. Phaileng Branch, 2nd - Kanan Branch niin Participation prize 
dawngtute chu Bethlehem leh Damparengpui Branch te an ni. Pu 
P.C. Lalchhandama, Field Director chuan ramngaw leh nungcha 
humhalh a \ulna powerpoint hmangin a entir bawk.

	 Teirei Wildlife Range leh Phuldungsei Wildlife Range-ah 
chuan ramngaw humhalhna leh plastic hman \hat lohna campaign 
Damparengpui leh Phuldungsei-a naupangte leh puitlingte zingah 
neih niin khawlaia bawlhhlawh te tih fai a nghal a ni. 

Van (Sanrakshan Evam 
Samvardhan) Adhiniyam, 1980,

Forester te tana hriat tur
–  Dr. R. Lalruatfela

Forest Conservation (Amendment) Act, 2023 Van 
(Sanrakshan Evam Samvardhan) Adhiniyam, 1980 tia 

hriat chu ni 04.08.2023 khan notify-a ni a, chu chu Forest 
(Conservation) Act, 1980 thawm \hatna a ni. Hrilhfiahnaah 
hian English thumal nena pawlh ngai tam tak a awm. 

Forest (Conservation) Amendment Act, 2023 hnuaia siam 
\hatna telh te chu:

1.	 Thuhmahruai dah belh: 

	 India rama nationality determined contribution leh 
national target te chu tarlan niin:

a.	 Kum 2070-a net zero emission ram pum huapa target-
te leh forest carbon stock-te ecologically balanced 
sustainable development hmanga enkawl emaw 
tihchangtlun a ni.

b.	 Nationality Determined Contribution targets chuan 
kum 2030-ah chuan CO

2
 tlukpui ton tluklehdingawn 

2.5 atanga tluklehdingawn 3.0 hip a tum.

c.	  India chuan ramngaw leh thing khuhna chu a ram zau 
zawng hmun thuma \hena hmun khat thlenga tih pun a 
tum a, chu chu a \han chhoh zelna tur kawng (enhanced 
growth trajectory) nen pawimawhna pek a ni ang.

d.	 India hian ramngaw leh an bio-diversity humhalh dan 
phung hautak tak a nei a, chuvangin, ramngawa innghat 
economic, social leh environmental benefits tihpun a ni 
a, chutah chuan ramngaw enkawltu mipuite eizawnna 
tihchangtlun pawh a tel.

e.	  Ramngaw humhalh leh siam \hatna, ecological security 
vawn nun, ramngawa innghat te nunphung leh hnam 
nunphung humhalh leh sum leh pai lama an mamawh 
phuhruk a tum a ni.

2.	 Hming siam \hat/thlak danglam:

	 “Forest (Conservation) Act” tih hming chu "Van 
(Sanrakshan Evam Samvardhan) Adhiniyam" tih a ni.

3.	 Hemi danin ram a huam te: 

	 He dan hian ramngaw chi hnih a huam a, chu chu Act 
thuneihna hnuaia awm tur a ni:

(i) 	 Indian Forest Act, 1927 hnuaia ramngaw anga hriattir 
ram emaw, dan dang hnuaia awm emaw,

(ii)	 Category hmasain a huam loh, mahse October 25, 1980 
emaw a hnua sorkar record-a ramngaw anga hriattir/
notified ram.

4. 	 State sorkar hnenah he dan tlawhchhana forest diversion 
thuneihna  a pe a (IRO leh Ministry a process ngai lovin), 
chungte chu (Sec 1 A, sub-section 2) exempted category kan 
tih te kha an ni. (MoEFCC Notification, 29th Nov, 2023 S.O. 
5074(E))

a.	 Ram tana Linear project pawimawh (road, railway 
lines etc) leh ram himna chungchanga pawimawh 
International border a\anga km 100-a awm te. (Central 
sorkar leh State sorkar inrâwn tawnin Projects of 
strategic and concerning National Security tia a notify/
puan te)

b.	 Ram hectare 10 thleng invenhim nana ruhrel pawimawh 
din nan te.

c.	 Forest ram, rail kawng emaw vantlang kawng sorkarin 
a enkawl mihring chenna kalpawh nana pawimawhte 
0.10 hectare thleng \hiah theihna thu a pe a ni.

	 Heng project te hi Parivesh portal a\angin dil theih a ni ang 
a, NPV leh CA leh compensation pek ngaihna ang chu a la huam 
tel dawn tho a ni. Heng project te hi amaherawhchu tih awlsam a 
ni tawh a, State sorkarin stage khat (a hmaa in-principle approval 
leh final approval a ngai \hin a) (IRO leh Ministry-a thlen lovin)-ah 
buaipuiin a chingfel thei tawh dawn a ni. 

5. 	 Forest rights act, 2006 zawmna thu kha diversion tih 
dawn chuan neih tel a ngai tawh dawn bawk a ni. Project \
henkhat phalna (forest clearance) la hmasa lova thawh a nih 
chuan dan bawhchhiatna a nih angin Central sorkar lamin an 
buaipui leh tho a ngai dawn a ni.

6.	 Thlak danglam/tih danglam awm leh chu survey leh 
exploration tan palzamna (relaxation) a awm tawh a ni (section 
2, sub-section 2). He dan tihdanglam a nih hnua guideline 
an chhuah lehah chuan exploration leh survey \henkhat te leh 
thing za (100) thleng kih theihna chu Central sorkara thlen 
ngai lovin State sorkarin phalna a pe thei tawh dawn a ni.

7.	 Forest ram hi original act-a sorkarin a neih, a enkawl leh 
a thunun loh mi dang (entity) hnenah lease hmanga divert/
assign theih a ni lo va. Amendment-ah chuan, central sorkarina 
inkaihhruaina leh thupek a siam ang zelin hawh phalna a pe 
thei tawh dawn a, ((section 2, sub-section 1 (iii)) phalna chu 
central sorkar pek tura duan a ni.

8.	 Tih danglam leh awm chu forest clearance lak ngai 
lovin ecotourism (Forest working plan/Wildlife management 
plan/Tiger conservation plan/Working scheme-a tel sa te) 
leh zoo leh safari te  kalpui/din theih a ni. Amaherawhchu, 
Supreme Court chuan thuchhuah siamin zoo leh safari 
(Forest working plan/Wildlife management plan/Tiger 
conservation plan/Working scheme-a telh sa ni lo) din nan 
forest area hman a nih dawn chuan State/Central sorkarin 
Supreme Court phalna a lak hmasak  a ngai dawn a ni.  WPC 
1164/2023 (19.02.2024).

Sorkar laipuiin Forest (Conservation) Amendment Act 
2023 a siam chhan chu enge ni?

1.	 Ramngaw hrilhfiahna chiang zawk siam a duh vang

	 Godavarman case-a Supreme Court thutlukna siamah 
chuan ramngaw, mimal ram leh huan ang chi (private 
plantation) ramte chu FCA a hman theih leh theih loh 
(applicability) chungchangah hian thu chiang lo (ambiguities) 
a chhuak ta a, chuvangin, he Amendment hian FCA hi Oct. 
25, 1980 emaw a hnu lama sorkar record-a ‘forest’ tia hriat 
(notified) te leh Indian Forest Act, 1927 hnuaia ramngaw anga 
notified ram emaw, dan dang hnuaia awm te chauh a huamtir 
ta a ni.

2.	 Pawmpuina kalpui dan tur tihngheh

	 Forest Conservation Act, 1980-ah chuan Forest ram 
chhunga forest kaihhnawih lo thil tih/ hmalakna kalpui tum 
a nihin thuneitu tam tak Central leh state level-ah phalna/rem 
tihna lak a ngai a. He amendment hian he harsatna hi sut kian 
a tum.

3.	 Carbon hip khawltu dang siam belh

	 Godavarman case-a forest-in a huam chin tih zauh a nih 
hnuah Forest Conservation Act 1980 chu mimal plantation-a 
hman theih a nih dan tur chungchangah ngaihtuahna a awm 
a, kenkawh dan tur a buaithlak (confusing) hle a. Hei hian 
official forest area pawna afforestation leh thing phun tumna 
bakah a senghawi (harvesting) kawngah a tikhawtlai a, carbon 
sink dang siamna kawngah pawh daltu niin a hria a ni.

4. 	 Invenhimna ruhrel siam awlsam nan

	 Security infrastructure pawimawh tak tak siam a ti 
awlsam dawn a, a bik takin International border area hrang 
hrang, Line of Actual Control (LAC) leh Line of Control 
(LOC) te bakah notified left-wing extremism region-ah te 
pawh a ti awlsam dawn a ni.

5. 	 Agroforestry tihhmasawn

	 He amendment hian private forest leh agroforestry 
project te a ti \hang ang a, a chhan chu hengte hi FCA 1980 
hnuaia ramngaw anga ngaih a nih dawn tawh loh vang a ni.

6.	 Ramngaw enkawlna \ha zawk

	 Ramngaw ram chhunga hmalakna dang, frontline forest 
staff-te tana ruhrel (infrastructure) siam ang chi te FC la lova 
siam phal a nih chuan ramngaw hmun hrang hranga khuarel 
chhiatna (natural hazard) lo thlen pawha hmalak zung zung a 
awlsam a beisei a ni.

Sawiselna awm thei te

1.	 Dan siam \hatah chuan October 25, 1980 hnua 
notify emaw sorkar record-a chhinchiah ramngaw te chauh 
a huam a, ramngaw December 12, 1996 hmaa an \hiah 
tâk te a huam lo a ni. Ramngaw ni si sorkarin a notify 
emaw chhinchhiah loh tam tak leh vantlangina ramngaw 
an  enkawl kha he dan hian a humhim tel ta lo a ni.

2.	 Godavarman Judgement-a ramngaw ni si he danina a 
humhim tel tak loh hmunah sahuan, eco-tourism kaihhnawih 
emaw sorkarin \ul a tih ang ang (sawi chianna awm rih si lo) 
hmasawnna ruhrel din theihna.

3.	 Central sorkarin a \ul a tih angin kalphung siamin 
ramngaw \hiah theihna mimal emaw company kutah a pe thei.

4.	 Dan hnuaia humhim ramngaw zau tak tak hmarchhak 
State ami vantlangin an enkawl (community forests)-a an venhim 
te (India pumpui ramngaw zaa sawmhnih pariat 28%) he dan hian 
a hum tel ta lo a ni. Hetia forest tia he danina a sawi te an lo tlem/
sâwr zim tâkah chuan, ramngaw nena inngheng mihring tam takte 
dikna leh chanvo a ngawng dan tur hi ngaihtuah tham a ni.

5. 	 Compensatory afforestation lamah \an lain ramngaw \
hiah ai phun belh vakin hmun zau tak pawh awh se, khuanuin 
a duan ramngaw leh nungcha leh leilung inkhaidiat (ecological 
balance) a tibuai nasa dawn tho a ni.

Supreme Court-in amendment tihchhuah a nih hnua a 
thuchhuah te:

1.	 February ni 19, 2024-a Chief Justice ni \hin D.Y 
Chandrachud thupek lailawk (Interim direction)

	 Forest ram anga chhal turte kan zawn chhuah/thlitfim 
mekna kawngah te, kan enkawl danah leh Forest clearance 
kan pek danah T.N. Godavarman Thirumulpad judgment a 
ramngaw hrilhfiahna (definition of forests) tho la rin tur tih 
thu a pek bakah vantlang ramngaw (community forests) leh 
ramngaw dangte (unclassed forests) he dan venhimna hnuaiah 
hian la awm turin thu a pe bawk.

	 Hei bakah hian court chuan vantlang ramngaw humhalh 
lai leh ramngaw anga ngaih theih (deemed forests) hmunah 
forest clearance tel lova hmalak ngawt a phal rih lo. Amendment-
in hun bithliaha forest ram a thliar tak kha hriattirna awm leh 
hma loh chu hman a la nih loh tur a sawina a ni.

2. 	 February 3, 2025-a a thu chhuah lailawk (interim order)

	 Hon’ble Supreme Court-in 03.02.2025-a Com-
pensatory afforestation chungchang thu a chhuah chu 
MoEF&CC chuan ni 17.03.2025-a an letter chhuah (para 
iii)-ah rawn tichiang leh zualin,  forest ram chu compensatory 
afforestation tel lovin \hiah theih a ni lo va, CA ram pawh he 
danin a thupek leh inkaihhruaina (the Van (Sanrakshan Evam 
Samvardhan) Rules, 2023)) a siam ang ngeia pek tur a nih thu 
a tarlang a ni.

	 He thuchhuah lailawk rawn chhuahna chhan ber chu 
Court-a he dan duh lova zualkote chuan FC dan siam \hat hian 
India ramgaw nuai 1.99 sq. Km a huam tak dawn loh thu an 
thlen vang a ni.

	 Court chuan sorkarin a ramngaw chin a thliar mek 
beihpui an thlak zawh hma chuan State leh UT te chu 1996 
T.N. Godavarman Thirumulpad judgment-a ramngaw hrilh 
fiahna kha la hman rih a nih tur thu a sawi.

A VAWI KHAT NAN INDIA LEILUNGA PIANG 
CHEETAH CHUAN NO PANGA A HRING

	 India-a piang cheetah Mukhi tia an hming koh 
chuan fa panga a hring. Mukhi zin kawng hi a hautak hle 
a. Kum 2023 March thla khan Namibian cheetah Siyaya-
in a hring a, a hrin pali zinga dam chhuak awmchhun 
a ni. Khaw lum nasa tak, hliam tuar leh a nu hnâwlin a 
awm a, chumi hnuah Kuno veterinary team te chuan an 
kuta chawi lianin  a dam khawchhuah nan theihtawp an 
chhuah a ni. Tunah chuan Mukhi hi India rama cheetah 
piangte zinga no nei thei hmasa ber a lo ni ta  a ni.

	 Cheetah-te hi September 17, 2022 khan India 
ramah lak kir leh an ni a, Namibia a\angin pariat, a nu 
panga leh a pa pathum lak a ni a, hei thil hi khawmualpui 
dang a\anga khawmual danga lak hmasak berna a ni.

	 South Africa a\anga cheetah dang India rama dah 
belh a nih avangin beiseina a sang hle a, kum 1952-a 
India rama a chi awm tawh lo bo tawh nia puan tawh chu 
siam \hat leh tum mek a ni.

National Species Project 5 (panga) duang thar
	 Wildlife Week 2025-ah khan India ram chuan National 
Species Project 5 (panga) a duang thar a, heng Project te hian 
a tum ber chu mihringte leh nungchate awm hona atana 
hmalakna \ha zawk leh chak taka kalpui a ni. Chung project 
hrang hrangte chu:

1.	 Project Dolphin (Phase II)
	 He project hian India ram lui leh tuipuia Dolphin 
cheng mekte humhalhna neih mek tihchangtlun lehzual nan 
an khawsakna hmun ngun zawka enkawlsak te, an inthlah 
pun dan chik zawka en zui te, lui leh tuipui tih thianghlim 
te, sangha manna lên hman tih tlem leh tuipui chhung lama 
bengchheng tih tlem zêl a nih theih nan te huam zau zawka 
anmahni venhimna kawnga  mipui hnena zirtirna pek te hi a 
hma a lakna a ni.

2.	 Project Sloth Bear
	 Khawvela samang awm zawng zawng zaa sawmkua 
(90%) lai hi India rama awma ngaih a ni. Hei vang hian an 
khawsakna hmun humhimsak tura hmalak te, dan lova sa pêl 
tih tawp te, a bikin thingtlang kilkhawr leh ramngaw tamna 
hmuna cheng mihringte laka an him theih nan he project hian 
hma a la a ni.

3.	 Project Gharial
	 He project hian heng lui hrang hrang– Chambal, 
Ramganga, Girwa, Ghangara, Gandhak, Mahanadi, Son leh 
Ken-ah te he Awle chi khat Saritawm an tih mai tana khawsakna 
hmun siam \hatsak te, anmahni enkawla chawm te, enkawlna 
kawnga nungcha zirna hmun leh State Forest Department           
\ang kawpa an thawh ho zelna turin hma a la a ni.

4.	 Centre of Excellence for Human-Wildlife Conflict 
(CoE-HWC)
	 SACON (Salim Ali Centre  for Ornithology and Natural 
History) chuan ramsate hma ngaia inrelbawlna kawng dap 
te, hma lakna chak zawka kalpui a nih theih nan Artificial 
intelligence hmanga ramsate endik leh chak zawka hma lak 
zung zung a nih theihna turin hma a la ani.

5.	 Tigers Outside Tiger Reserves Initiative
	 India rama Sakei 35-40% vel lai hi an chenna hmun 
humhalhsak bik pawn lama chengte an ni a, mipuite zirtirna 
pek te, Camera trap hmanga an awmna chin thlithlai te leh 
uluk taka zir chianna leh ram pum huapa tih dan \ha zawk 
hman nghal zelna te leh humhalhna kawnga tih dan \ha zawk 
kalpui thar zel te a tum a ni.

	 Hmasawnna ruhrel thar hnuaia Green India Mission 
(GIM) hmathlir hi engnge ni ang?
	 Green India Mission (GIM) hian kum 2030-ah chuan 
kan rama ramngaw chhe tawh forest leh non-forest hmun 25 
million hectares awm mekte hi tih ngaw \hat leha siam \hat 
a tum a, Paris Agreement denchhena India-in carbon hiptu 
(sink) 3.39 billion tonnes siam a tum ang zât zet siam chhuah 
belh a tum a ni.

NAUBAN CHI THAR HMUCHHUAK

Chamaegastrodia reiekensis, nauban (orchid) chi thar 
hmuhchhuah  niin, official-in July 2025 khan an puanzar 

a ni. Mizoram University leh Manipur University-a scientist-te 
chuan Reiek ramngaw metre 1,500 vel zeta sangah he nauban 
hi hmuin an zir chiang a, he nauban hian  chlorophyll leh hnah 
a tlachham a, lei hnuaia pa (fungi) te chu a chaw lakna atan a 
ring. He thil hmuhchhuah hi Mizoram-a Chamaegastrodia chi 
record hmasa ber a ni a, khawvel puma heng nauban chi hrang 
hrang hriat chhuah tawh zinga a pariatna a ni.

Forest Rights Act, 2006 hriat tur tlanglawn te
–  Dr. R. Lalruatfela

Siam a nih chhan
	 Ramngaw/ramhnuaia chengte dikna leh chanvo 
hriatpuina leh hun kal taa an chunga hleilenna te tuam damna 
tura duan niin, an eizawnna, buh leh bala an intodelhna tur leh 
ramngaw ngialnghet taka an enkawl theih nana duan a ni.

Tute nge dikna chanvo a pek
	 FRA 2006-ina dikna chanvo a pek te hi \hen hnihah 
an \hen a, chungte chu: Forest Dwelling Scheduled Tribes 
(FDST) te leh  Other Traditional Forest Dwellers (OTFD) te 
an ni. Dikna chanvo an hmuh theihna dan hi thliar an nih dan 
leh an awmna hmun azirin tlemin a inang lo va, danin a phut 
chu hengte hi a ni.

1.	 Forest Dwelling Scheduled Tribes (FDST) ni turin 
(Section 2(c))
	 Chanvo an phutna hmuna Scheduled Tribe an ni ngei tur 
a ni a, ramngaw/ramhnuai chu an chenna hmun ber a ni tur a 
nih bakah chu hmunah chuan December ni 13, 2005 hmain an 
awm ngei tur ani. Ramngaw khan “Bonafide livelihood needs” a 
pe tur a ni, chumi awmzia chu ni tin eizawnna, sum lak luhna leh 
hnam dan anga eizawnna atana ramngaw hausakna rinchhanna 
tihna a ni.

2.	 Other Traditional Forest Dwellers (OTFD)  ni turin 
(Section 2(o))
	 December ni 13, 2005 hmain chhuan thum 
(three generations); chu chu kum 75 chhung ramngaw/
ramhnuaiah an cheng tur a nih bakah ramngaw kha 
“Bonafide livelihood needs” atan an ring ve tur a ni bawk. 
Ramngawa cheng leh innghat te ST ni si lote tana duan a 
ni.

	 Sorkarin dikna chanvo (rights) a pek te hi te hi hlawm 4 
-ah a thliar theih: 

i)	 Title rights: Chhungkuain an lo vah tawh, hectare 4 
thlenga zau ram neitu nihna; lo neih tawh aia ram 
thar pek ni lovin. Neitu tihah khian hmang theitu 
tiin sawi ta ila, kha ram kha hralh emaw hmasawnna 
ruhrel siam nan erawh hman phal a ni lo.

ii)	 Use rights: Ramngaw ina a thar chhuah (minor forest 
produce) (thing ni lo zawng) lak te, ran vulh lai tlattir 
te, ramngaw chhunga chen phalna te.

iii)	 Relief and development rights: Hmasawnna avanga an 
awmhmun emaw chenna a\anga hnawhchhuahna lakah 
vengin ramngaw tichhe lo zawnga hmun \ha zawka 
insawntir theihna dan te a pe a.

iv)	 Forest management rights: Ramngaw humhim, enkawl, 
humhalh leh siam \hatna kawngah te thuneihna an 
chungah a nghat.

	 Gram sabha chuan chanvo neitu nia inhria (claimant) te 
finfiahna hna an kalpui \hin a, hetah hian chenna atan an lo 
hmang tak tak em tih te, an hmang tih finfiahna te, lo neih nan 
an hman dan te, tualchhung record-ah te, thuhretu thusawiah te, 

khawtlangin an hriatpui em tihah te thutlukna siamin, chanvo 
neitu zinga telh tlaka an ngaiha an chhinchhiah te chu Revenue, 
Forest leh Tribal affairs department mi leh sa ten sub-divisional 
committee, district-level committee leh State-level monitoring 
committee ten lo enfiahin an zir chiang leh thin a ni.

	 He inkhaidiat hi siam a nihna chhan chu tualchhung 
mite ngaih dan hriat nan te, finfiahna lang tlang zawk neih nan 
te leh sakhat taka khua, district leh State level-a chhinchhiah 
an nih theih nan leh State-ina a kalpui dan tur bik siam rem leh 
duan nante a \angkai a ni.  

A \hatna te

1.	 He dan hian hun rei tak a\anga ramngawa cheng leh 
innghat tawhte hnawhchhuah an nih mai \hinna lakah 
a humhim a, an ni tin eizawnna leh buh leh bala an 
intodelh theih nan ramngaw leh a chhunga awmte 
hman a phalsak. 

2.	 Mipuite Gram Sabha kaltlanga an ngaih dan leh 
thutlukna a ngai pawimawhin a zaksak em em a, 
ramngaw an enkawl \hin danah an hriatna leh thiamna 
te hmang turin thuneihna a pe.

3.	 Dan hnuaiah dikna chanvo (rights) nei thei te hum-
himna mumal tak pein, an hnamze nunphung leh chin 
\han, sakhua leh thuro an inchhiah chhawn te a ngai 
pawimawhin a vawnhimna kawngah hma a laksak a ni.

Harsatna awm thei te	
1.	 He danina hlawkna a ken te hi sorkar lam chet muan 

vang te, mumal lo taka kalpui theih a nihna te leh forest 
department thil tum nena inbakkaih thei a nihna tam 
tak a awm.

2.	 Hmun kilkhawr tak taka awmten he dan hi a awm thu 
hriattir an nih loh chuan an hre lo ve thei.

3. 	 Dikna chanvo (rights) nei thei te dik lo taka hnawl an 
nih theih bakah politics thil avangin danin a huam ve 
loh dikna chanvo (rights) nei miah lote ram pek an ni 
thei.

4.	 Protected area chhung emaw a chhehvela awmte chin \
han leh tih dan kha ramngaw humhalhna kawnga hma 
lakna nen a inkalh viau thei.

	 Mizoramah chuan he dan hi Legislative Assembly-in 
October ni 29, 2009 khan a pawm a, December ni 21, 2009 a\
anga hman tan niin November, 2019-ah (constitution article 371-
G nena inkalha ngaih a nih avangin) hnawl a ni a, amaherawhchu, 
September ni 3, 2024 khan pawm \hat leh a ni.

THLAI CHI THAR HMUCHHUAK

Thlai chi thar Argostemma sawmlianae (Family:Rubiaceae) 
tia a hming an phuah chu Lungleng khuaah hmuhchhuah 

a ni. Lungleng hi Aizawl a\anga km 20 vela awm a ni. He thlai 
hi lui te kama lung panga \o hmuh a ni a, hnah intiat lo pui pui 
neiin, pâr var buk \ha tak a nei.

RUL CHI THAR HMU CHHUAK

Mizoram University-a researcher te chuan Taprobanica: 
The Journal of Asian Biodiversity-ah ruahrûl chi thar 

Smithophis leptofasciatus an hmuh chhuah thu August ni 5, 
2025 khan an tar lang. Prof. HT Lalremsanga leh a hote 
hmuh chhuah niin, zir chianna thûk tak an neih hnuah chi 
thar a nih thu puan a ni.

	 He rûl hi Maubuang khuaa hmuh niin, metre 900-1200 
inkarah a chêng. He rûl hi dum tle zar, a vâr-uk deuha râng 
niin, zan lama chaw zawng chi a nih bakah tui leh a chhehvela 
cheng \hin a ni. Smithophis genus zinga chi thar hmuh chhuah 
pangana a ni.

MULUKAWLH

India rama National vulture survey a vawi khatna tana an neih 
zawh takah Wildlife Institute of India (WII) chuan report 

an pe. He survey hi kum 2023 a\anga kalpui \an niin 2025 
kum tawpah report pek a ni. Mulukawlh ten bu an chhehna 
hmun (nesting site) chu zaa sawmsarih (70%) laiin a tlahniam. 
He zir chiannaah hian mulukawlh bu 2500 lai State 17-ah an 
thlithlai a, a chanve chu nungchate tana hmun humhalh bik 
(protected area) a awm an ni. 

	 Mulukawlhte inthlahpunna leh an hriselna kawnga ti \
huanawptu tam tak an hmu chhuak a, chung zingah chuan 
diclofenac drug ranvulha hman a la nih vang te, kawng lai ui 
vang te, current-in a man leh chi inthlahpung thei te awmna 
hmun ramngaw \hiah a nih vanga a inhlat tak (population 
fragmentation) avang te a ni. 

	 Wildlife Institute of India chuan heng sava te bu 
venhim pawimawhzia te, sahuana inthlah puntir hnua 
chhuah zalen te, ram puma Nonsteroidal Anti-Inflammatory 
Drugs (e.g. diclofenac) hman tih tawp a nih theih nan te, 
ran thi ruang paih leh sawngbawl a nih danah te leh mipuite 
hnena an ramngaw leh chenna hmun hrisel kan neih nana an 
pawihmawhna hrilh hriat lehzual (awareness) a nih theih nan 
te hmalak a \ulzia an tarlang.

	 He zir chianna a\ang hian National Vulture Database chu 
siam niin, mulukawlhte chik zawka thlithlai reng a tum a ni.

INDIA HMARCHHAK RAMAH HIAN UTAWK CHI HRANG 
HRANG CHITHAR 13 HMUH CHHUAH THAR A NI

	 India hmarchhakah u\awk chi thar 13 hmuh chhuah 
a ni a, zir chiangtute chuan kum sawm chuang chhunga 
amphibian an hmuhchhuah tam ber niin an sawi.

	 Wildlife Institute of India (WII) a\anga zir 
chiangtute chuan Raorchestes genus chi 13 zinga mi paruk 
chu Arunachal Pradesh-ah hmuh chhuah a ni a, pathum 
chu Meghalaya-ah, Assam, Mizoram, Nagaland leh 
Manipur-ah te chi khat \heuh an hmu chhuak bawk.

	 He thil hmuh chhuah hi journal Vertebrate Zoology-
ah tih chhuah niin, chung zingah chuan Ngengpui Wildlife 
Sanctuary a\anga hmuh chhuah Raorchestes lawngtlaiensis 
pawh a tel.

	 He thlai hi a pianphung 
leh ziarang te, scanning 
electron microscopy leh DNA 
barcoding hmangin zir chian 
niin thliar hran ani.

	 Pu M Sawmliana, Mizo-
ram Forest Service (Rtd.) 
lehkhabu rotling tak “The 
Book of Mizoram Plants” tih 
siamtu hmingchawia phuah 
a ni. Pu Sawma lehkhabu hi 
Mizoram leh ram pawn hmun hran hran ami thingkung leh 
thlai zir chiangtute, zirlaite leh ramngaw humhalh kawnga tui 
mite tana innghahna rohlu a ni. 

	 Thlai puitling 39 vel hmuh niin, IUCN Red List 
Categories and Criteria (IUCN 2024) hnuaiah Critically 
Endangered (CR) a puan a ni.

n	 28TH ALL INDIA FOREST SPORTS MEET, 2025: All 
India Forest Sports Meet vawi 28-na chu November ni 12 a\anga 
ni 16, 2025 inkar khan Dehradun, Uttarakhand-ah neih niin India 
State hrang hrang a\angin team 39 an tel a. Environment, Forests 
& Climate Change Department, Mizoram a\angin infiammi 20 an 
tel bawk. Mizoram Team te hi a pumpuiah 16-na niin an medal lak 
dan chu hetiang hi a ni: 

Power Lifting 	 – 	 Gold 2, Silver 1
Table Tennis 		 – 	 Gold 1, Silver 1, Bronze 2
Chess Classic	 – 	 Silver 1
Carrom 		  – 	 Gold 1, Silver 2, Bronze 1
Total 			   – 	 Gold 4, Silver 5, Bronze 3

A vaiin medal 12 an la a ni. 

n	 TRANSFER & POSTING:
Sl.
No.

Name and Designation
New place of 

posting

1. Solai Azyu, WPO (S)
DFO (Mamit)
(21.11.2025)

2. Lawmnapari, DCF, Khawzawl
WPO (S)

21.11.2025

3. Lalnunthanga, ACF (Aizawl)
DCF Khawzawl

21.11.2025

4.
Andrew Lalthlamuana, ACF 
Kawrthah

ACF Aizawl
(21.11.2025)

5. C. Vanlalhlimpuii, DD (Adm) 
Vice David VL. 
Hriatzela DD 

(Adm)

KEIMAHNI

6.
Lalruatdiki, Assistant, Fisheries 
Department. 

Asssistant, PCCF
(10.11.2025)

7.
Malsawmzeli, Forest Guard,
General Branch

DCF (WL)

n	 PENSION: Staff retired on superannuation pension 
during October to December, 2025 in month-wise. We 
will miss them and wish them to have a healthy and 
happy pension life.

Oct :		  1.	 Pu PC Lalchhuanawma, Forest Ranger
		  2.	 Pi Rosy Lalbiaki, Assistant
		  3.	 Pi Lalmuansiami Vanchhawng, Assistant
		  4.	 Pu BC Thangchhuaka, Forester

Nov :		  1.	 Pu C. Lalrinmuana, DCF
		  2.	 Pu Vanlalhluna, Forest Ranger
		  3.	 Pu RU Majumdar, Forester
		  4.	 Pu R. Kapmawia, Animal Feeder

Dec :		  1.	 Pi Chawngthanpari, UDC
		  2.	 Pu Lalmawia, UDC
		  2.	 Pu Lalremmawia, Peon

   SÛNNA

Pi K. Lalvenpuii, Peon, PCCF Office chuan ni 08.10.2025 
khan min boralsan a, a tuk 09.10.2025-ah College Veng 

Kohhran Hall-ah vui a ni.

Pu Rosiama, Peon, PCCF Office chuan 15.11.2025 
khan min boralsan a, a tuk 16.11.2025 khan Ramthar 

Sihpuiah vui liam a ni bawk.  	
	 Kan thawhpuiin chatuan ram min pansan tate hi kan 
ngaiin kan ui hle a, an kalsan tâk an chhungte Pathianin 
thlamuan mawlh rawh se.


